
GOUVÈNÈ CUOMO ANONSE EVENMAN REYISI CLEANSWEEPNY COLLECTION 
EVENTS LAN NAN LONG ISLAND 

 
Yo Kolekte Plis Pase 105 000 Liv Ensektisid ak Pwodwi Chimik Danjere yo pou 

Jete yo San Danje  
 
 
 
Jodi a, Gouvènè Andrew M. Cuomo te anonse koleksyon plis pase 105 000 liv 
ensektisid ak lòt pwodwi chimik ki gen potansyèl danje yo pandan de dènye evenman 
CleanSweepNY Collection Events lan nan Long Island. Evenman CleanSweepNY 
Depatman Pwoteksyon Anviwonnman (Department of Environmental Conservation) te 
fèt 25 oktòb nan Riverhead ak 26 oktòb nan Melville nan kad efò k ap fèt atravè tout eta 
pou pwoteje sante piblik ak anviwonnman lè yo founi opòtinite pou jete ensektisid ak lòt 
pwodwi chimik endezirab oswa demode yo ki gen ladan yo mèki elemantè nan yon 
fason ki sekirize, legal epi ki apwopriye.  
 
Gouvènè Cuomo te di: “Jan nou konn wè sa rive twò souvan, neglijans nan jete 
pwodwi chimik danjere ka gen anpil konsekans sevè sou kalite lè ak dlo yo, epi nou dwe 
rete vijilan pou nou redwi menas pwodwi chimik endezirab sa yo poze. Evenman sa yo 
ede asire yo retire pwodwi chimik endezirab, initil sa yo nan sikilasyon epi fè yo vin pa 
yon risk ankò pou sante ak sekirite moun Long Island yo epi pou yo vin pa yon danje 
ankò pou kominote yo.” 
 
Depi kreyasyon CleanSweepNY la an 2002, gen 22 evenman koleksyon ki te fèt deja 
atravè Eta New York la, ki kapte plis pase 1.6 milyon liv pwodwi chimik ak plis pase 870 
liv mèki elemantè. Anplis de sa a, yo te kolekte voye nan resiklaj apeprè 5 000 resipyan 
ensektisid plastik, ke si se pa t pou evenmman sa yo, yo te ka otreman ale jete yo nan 
depotwa.  
 
Evenman espesyal CleanSweepNY sa a konsantre sou konte Nassau ak Suffolk epi yo 
vize pwofesyonèl agrikilti oswa ki pa nan domèn agrikòl ki konn aplike ensektisid yo ak 
itilizatè biznis tankou tèren gòlf, simityè, ak waf yo. Sèvis CleanSweepNY yo pa 
disponib pou mèt kay yo. Anplis de sa a, yo te kolekte voye nan resiklaj resipyan plastik 
HDPE (#2) vid, yo resen twa fwa yo. 
 
Delege Depatman Pwoteksyon Anviwonnman Basil Seggos te di: “CleanSweepNY 
se yon konpleman enpòtan pou Ekip Repons Rapid sou Kalite Dlo Gouvènè Cuomo 
(Water Quality Rapid Response Team) te kreye resaman. Lè nou asire yo jete 
ensektisid ansyen, endezirab ak lòt pwodwi chimik yo nan yon fason apwopriye, nou ap 
redwi menas potansyèl yo poze pou kalite dlo yo, epi nou ap pwoteje sante piblik ak 



anviwonnman. Mwen aplodi agrikiltè lokal yo, biznis yo, ak enstitisyon ki te pwofite de 
avantaj opòtinite sa a pou ede nou konstwi yon avni san toksik.”  
 
Egzekitif Konte Suffolk la Steve Bellone te di: “Dlo se youn nan meyè resous natirèl 
nou genyen, epi mwen aplodi Gouvènè Andrew Cuomo pou inisyativ Clean Sweep NY li 
mete sou pye pou ede konbat kriz kalite dlo a. Amelyorasyon kalite dlo nan tout rejyon 
nou an nèt se yon efò kolektif. Ansanm avèk plizyè lòt inovasyon teknolojik 
administrasyon an te pran anchaj nan Konte Suffolk la yo, finansman yo byen bezwen 
ak inisyativ tankou inisyativ sa a, ki se koutwazi Gouvènè a, yo tout enpòtan anpil pou 
ranvèse tandans deklen nan kalite dlo a.” 
 
Adrienne Esposito, Direktè Egzekitif Kanpay Sitoyen pou Anviwonnman (Citizens 
Campaign for the Environment) te di: “Efò eta ap fè pou founi opsyon pou jete 
materyèl danjere yo yon fason sekiritè nesesè pou pwoteksyon resous dlo potab ak dlo 
sou zòn kòt zile nou an yo. Pwogram Clean Sweep la se yon modèl reyisi pou 
ankouraje yon varyete opsyon pou biznis yo patisipe pou motive yo pou yo fè resiklaj 
epi jete materyèl danjere yo yon fason sekiritè. Pwogram yo ki redwi kontaminasyon 
potansyèl ak posibilite pou piblik la gen kontak ak materyèl toksik ki danjere tankou 
mèki se egzakteman sa nou bezwen. Bravo pou pwogram reyisi sa a!” 
 
CleanSweepNY se yon Pwojè pou Avantaj Anviwonnman (Environmental Benefit 
Project) yo jere an patenarya ak Fon Fidisyè Patrimwann Natirèl la (Natural Heritage 
Trust), Depatman Pwoteksyon Anviwonnman te mete sou pye okòmansman avèk 
apeprè 2.2 milyon dola ki soti nan plizyè akò ki te fèt nan Pwogram Jesyon Ensèk 
Nwizib Depatman Pwoteksyon Anviwonnman an (Department of Environmental 
Conservation’s Pest Management Program).  
 
Depatman Pwoteksyon Anviwonnman te pwograme epi òganize koleksyon an 
kolaborasyon ak Depatman Transpòtasyon Eta New York la (New York State 
Department of Transportation), ki te founi sit nan rejyon sible yo pou koleksyon materyèl 
chimik endezirab sa yo. Se Ekstansyon Koperativ Cornell la (Cornell Cooperative 
Extension), Konsil pou Koleksyon Resiklaj Resipyan Agrikòl la (Agricultural Container 
Recycling Council), Distri Pwoteksyon Tè ak Dlo yo (Soil and Water Conservation 
Districts), Biwo Fèm New York la (New York Farm Bureau) ak lòt asosyasyon ki gen 
rapò ak kiltivatè yo ki finanse pwogram sa a.  
 
Pou w jwenn plis enfòmasyon sou CleanSweepNY ak evenman koleksyon alavni nan 
lòt zòn eta yo, vizite http://www.cleansweepny.org oswa rele gratis nan: 1-877-
SWEEPNY (877-793-3769). 

